
  

 

9615/18 ADD 1  /ws  
 DGG 1A  MT 
 

 

 
Kunsill  
tal-Unjoni Ewropea  

 
 
 
 
 
 
Brussell, 1 ta' Ġunju 2018 
(OR. en) 
 
 
9615/18 
ADD 1 
 
 
 
ECOFIN 553 
UEM 226 
CADREFIN 63 
CODEC 939 
IA 169 

 

 

Fajl Interistituzzjonali: 
2018/0212 (COD)  

  

 

PROPOSTA 
minn: Segretarju Ġenerali tal-Kummissjoni Ewropea, 

iffirmat mis-Sur Jordi AYET PUIGARNAU, Direttur 
data meta waslet: 31 ta' Mejju 2018 
lil: Is-Sur Jeppe TRANHOLM-MIKKELSEN, Segretarju Ġenerali tal-Kunsill tal-

Unjoni Ewropea 
Nru dok. Cion: COM(2018) 387 final ANNEX 1 
Suġġett: ANNESS tal-Proposta għal Regolament tal-Parlament Ewropew u tal-

Kunsill dwar l-istabbiliment ta' Funzjoni Ewropea ta' Stabbilizzazzjoni tal-
Investimenti 

  

Id-delegazzjonijiet għandhom isibu mehmuż id-dokument COM(2018) 387 final ANNEX 1. 

 

Mehmuż: COM(2018) 387 final ANNEX 1 

 



 

MT   MT 

 
 

 
IL-KUMMISSJONI 
EWROPEA  

Brussell, 31.5.2018 
COM(2018) 387 final 

ANNEX 1 

 

ANNESS 

tal- 

ANNESS I 
METODOLOĠIJA GĦALL-VALUTAZZJONI TAL-KWALITÀ TAS-SISTEMI U 

PRATTIKI TA’ ĠESTJONI TAL-INVESTIMENT PUBBLIKU TAL-ISTATI 
MEMBRI 

 
1. Kamp ta' applikazzjoni  
Il-valutazzjoni tal-kwalità tas-sistemi ta’ ġestjoni tal-kwalità tal-investiment tal-Istati Membri 
għandha tikkontribwixxi għall-kwalità għolja tagħhom, bil-għan li jiżdied l-impatt tal-
investiment pubbliku u ta’ kwalunkwe appoġġ potenzjali tal-FESI. Valutazzjoni bħal din 
għandha tgħin sabiex iżżid l-effiċjenza fl-ippjanar, fl-allokazzjoni, u fl-implimentazzjoni tal-
investiment pubbliku fil-livell nazzjonali. 

L-indikaturi huma bbażati fuq il-prinċipji stabbiliti minn dan ir-Regolament fir-rigward tal-
għan u l-kamp ta’ applikazzjoni tal-FESI, il-kriterji tal-eliġibbiltà, u l-kriterji ta’ attivazzjoni. 

 

2. Indikaturi 
Fil-kuntest tal-valutazzjoni kwalitattiva msemmija fl-Artikolu 1, il-Kummissjoni teżamina 
ħmistax-il indikatur fir-rigward tat-teħid tad-deċiżjonijiet fi tliet stadji differenti taċ-ċiklu ta’ 
investiment pubbliku.  

It-tliet stadji ewlenin taċ-ċiklu ta’ investiment pubbliku huma: 

1. l-ippjanar tal-investiment pubbliku fis-settur pubbliku (“fażi tal-ippjanar”); 

2. l-allokazzjoni tal-investiment pubbliku għal setturi u proġetti (“fażi tal-allokazzjoni”);  

3. l-implimentazzjoni ta’ proġetti f’konformità mal-iskadenzi u mal-limiti tal-baġit baġit 
(“fażi tal-implimentazzjoni”)  

L-indikaturi li ġejjin għandhom jintużaw biex jivvalutaw il-fażi tal-ippjanar: 

(a) ir-regoli u l-prinċipji fiskali jiżguraw, b’mod ġenerali, li l-livelli tal-investiment pubbliku 
jkunu adegwati, prevedibbli u sostenibbli; 

(b) il-pjanijiet settorjali jiżguraw li d-deċiżjonijiet ta’ investiment pubbliku huma bbażati fuq 
prijoritajiet, stimi tal-ispejjeż u objettivi ċari u realistiċi għal kull settur;  

(c) l-arranġamenti ta’ koordinazzjoni lokali u ċentrali jkunu tali li l-pjanijiet ta’ investiment 
pubbliku jiġu integrati fil-livelli kollha ta’ gvern, jipprovdu ċertezzi dwar il-finanzjament 
mill-amministrazzjoni u jiżguraw livelli sostenibbli ta’ self fil-livell sottonazzjonali; 

(d) il-ġestjoni tas-sħubijiet pubbliċi-privati (PPP - public-private partnerships) tiżgura 
evalwazzjoni, għażla u monitoraġġ effettivi tal-proġetti u l-obbligazzjonijiet tal-PPP;  

(e) ir-regolamenti li jirregolaw il-kumpaniji tal-infrastruttura jiżguraw swieq miftuħa u 
kompetittivi għall-provvediment ta’ servizzi ta’ infrastruttura, ipprezzar objettiv tal-outputs 
tal-infrastruttura u sorveljanza effettiva tal-pjanijiet ta’ investiment tal-kumpaniji tal-
infrastruttura. 

L-indikaturi li ġejjin għandhom jintużaw biex jivvalutaw il-fażi tal-allokazzjoni:  
(a) ibbaġitjar pluriennali li jipprovdi trasparenza u prevedibbiltà rigward il-livelli ta’ 
investiment skont il-ministeru, il-programm u l-proġett fuq żmien medju; 

(b) il-kompletezza tal-baġit, li għandha tkun riflessa mill-fatt li l-investiment pubbliku kollu 
jkun xi jkun il-mezz ta’ finanzjament huwa awtorizzat mil-leġiżlatur u żvelat fid-
dokumentazzjoni tal-baġit;  

(c) l-unità tal-baġit, li jfisser li d-deċiżjonijiet dwar il-proġetti individwali iqisu kemm il-
kostijiet immedjati ta’ kapital, kif ukoll l-ispejjeż ta’ operat u ta’ manutenzjoni futuri;  

d) evlwazzjoni tal-proġetti li jfisser li l-proposti tal-proġett ikunu soġġetti għal evalwazzjoni 
ppubblikata bl-użu ta’ metodoloġija standard u jikkunsidraw ir-riskji potenzjali;  

(e) għażla tal-proġetti li għandha tkun riflessa mill-fatt li l-proġetti huma magħżula b’mod 
sistematiku u approvati fuq il-bażi ta’ kriterji trasparenti u inklużi fil-proġetti proġetti ppjanati 
ta’ investiment pubbliku li ġew approvati.  

L-indikaturi li ġejjin għandhom jintużaw biex jivvalutaw il-fażi tal-implimentazzjoni:  
(a) il-protezzjoni tal-investiment pubbliku għandha tkun riflessa permezz ta’ 
approprjazzjonijiet ta’ proġetti li jkunu suffiċjenti biex ikopru l-kostijiet totali tal-proġetti u li 
ma jistgħux jiġu ddevjati fid-diskrezzjoni tal-eżekuttiv; 

(b) id-disponibilità ta’ finanzjament, li tippermetti l-ippjanar u l-impenn ta’ proġetti ta’ 
investiment ibbażati fuq previżjonijiet affidabbli u flussi ta’ flus f’waqthom mit-teżor;  

(c) it-trasparenza tal-eżekuzzjoni tal-baġit: proġetti kbar ta’ investiment pubbliku huma 
sottomessi għal proċess kompetittiv u trasparenti, jiġu ssorveljati waqt l-implimentazzjoni 
tagħhom u huma sottomessi għal awditu indipendenti; 

(d) il-ġestjoni tal-proġetti: jiġi nominat maniġer ta’ proġett responsabbli, li jaħdem 
f’konformità ma’ pjanijiet ta’ implimentazzjoni mtejba u jipprovdi proċeduri u linji gwida 
standard għall-aġġustament tal-proġett 

(e) il-monitoraġġ tal-assi pubbliċi: l-assi jiġu rikonoxxuti, imkejla u rapportati b’mod xieraq u 
d-deprezzament tagħhom jiġi rikonoxxut f’rapporti finanzjarji għal skop ġenerali. 

 
3. Tabella ta’ valutazzjoni u rapportar 
Tabella ta’ valutazzjoni u tabella grafika sommarja ġew stabbiliti għal kull Stat Membru bil-
għan li juru b’mod trasparenti l-punti tajbin u d-dgħufijiet tas-sistemi u l-prattiki ta’ ġestjoni 
tal-investiment pubbliku. 

Il-Kummissjoni għandha tippreżenta s-sejbiet tal-valutazzjoni tagħha f’rapport indirizzat lill-
Istati Membri.  

 
4. Rakkomandazzjonijiet  
Il-Kummissjoni tista’ tindirizza rakkomandazzjonijiet prattiċi lill-Istati Membri abbażi tal-
valutazzjoni tagħha biex tippermetti lill-Istat Membru kkonċernat ittejjeb l-effiċjenza tas-
sistemi u l-prattiki ta’ ġestjoni tal-investiment pubbliku tiegħu.  

